
<_______>  2016 թվական N ____Ա
ՊԵՏԱԿԱՆ ԳՈՒՅՔՆ ՕՏԱՐԵԼՈՒ ՄԱՍԻՆ
   Հայաստանի Հանրապետության կառավարության 2003 թվականի հունիսի 13-ի  N882-Ն որոշմանը համապատասխան՝ Հայաստանի  Հանրապետության կառավարությունը որոշում է.

1. Թույլատրել Հայաստանի Հանրապետության կառավարությանն առընթեր պե​տա​կան գույքի կառավարման վարչությանը <<Հայաստանի Հանրապետության ազգային վիճակագրական ծառայության աշխատակազմ>> պետական կառավարչական հիմնարկին ամրացված՝ Հայաստանի Հանրապետության Արարատի մարզի Արտաշատ քաղաքի Աթարբեկյան փողոց 135/3 հասցեում գտնվող 297 քառ. մետր մակերեսով շենքը (այսուհետ՝ Գույք) և դրա օգտագործման ու սպասարկման համար անհրաժեշտ հողամասն ուղղակի վաճառքի ձևով օտարել գույքի վարձակալ <<Հայէկոնոմբանկ>> բաց բաժնետիրական ընկերությանը (այսուհետ՝ Գնորդ) (գտնվելու վայրը՝ քաղ.Երևան, Ամիրյան 23/1):

2. Սահմանել.

1) Հայաստանի Հանրապետության կառավարության 1998 թվականի մարտի 27-ի N209 որոշմամբ սահմանված կարգով 2016 թվականի օգոստոսի 23-ի դրությամբ գույքի գնահատված արժեքը՝ 31,675,623 դրամ,
2) ուղղակի վաճառքի ձևով օտարման ենթակա գույքի վաճառքի գինը 22,050,623 դրամ, 

 3) որ գնորդը պարտավոր է նաև վճարել գույքի զբաղեցրած, օգտագործման ու սպասարկման համար անհրաժեշտ 651.94 քառ. մետր մակերեսով հողամասի (որից՝ 468.0 սեփականություն, 183.94  բաժնային մաս) կադաստրային արժեքը՝ 2,949,377  դրամ: 
3. Հայաստանի Հանրապետության կառավարությանն առընթեր պետական գույքի կառավարման վարչության պետին` գնորդի կողմից գույքի վաճառքի գումարի, ինչպես նաև հողամասի կադաստրային արժեքի և գույքի արժեքի որոշման համար նախատեսված 107 280 դրամ գումարի (ներառյալ ավելացված արժեքի հարկը) վճարումից հետո՝ մեկամսյա ժամկետում գնորդի հետ կնքել առուվաճառքի պայմանագիր, դրանում նախատեսելով, որ գնորդը պարտավորվում է
1) մեկ տարվա ընթացքում իրականացնել  5.0 մլն. դրամի ներդրում՝ գույքի վերանորոգման նպատակով, 
2) իր միջոցների հաշվին  վճարել գույքային իրավունքների պետական գրանցման համար օրենքով սահմանված գումարներն ու տուրքերը:
4. Սահմանել, որ գնորդը գույքի վաճառքի գումարը վճարում է սույն որոշումն ուժի մեջ մտնելուց հետո եռամսյա ժամկետում Հայաստանի Հանրապետության արժույթով՝ 70 տոկոսն ուղղելով Հայաստանի Հանրապետության պետական բյուջե, 30 տոկոսը` համապատասխան համայնքի ֆոնդային բյուջե` ըստ գույքի գտնվելու վայրի, իսկ հողամասի կադաստրային արժեքը` վճարել սույն որոշումն ուժի մեջ մտնելուց հետո եռամսյա ժամկետում <<Շենքերի և շինությունների օտարման գործընթացում պետական սեփականություն հանդիսացող հողերի օտարումից մուտքեր>> գանձապետական հաշվին:

	ՊԵՏԱԿԱՆ ԳՈՒՅՔՆ ՕՏԱՐԵԼՈՒ ՄԱՍԻՆ
     ՀՀ կառավարության որոշման 

նախագծի հիմնավորում  

	1.
	Անհրաժեշտությունը   

	
	 ՀՀ Արարատի մարզի Արտաշատ քաղաքի Աթարբեկյան 135/3 հասցեում գտնվող ՀՀ սեփականություն հանդիսացող շենքից <<Հայէկոնոմբանկ>> ԲԲԸ-ի կողմից վարձակալությամբ զբաղեցված տարածքն ընկերությանն օտարելու նպատակով ՀՀ ազգային վիճակագրական ծառայության կողմից ՀՀ ԿԱ պետական գույքի կառավարման վարչություն է ներկայացվել նշված գույքի գնահատման համար անհրաժեշտ ելակետային տվյալների փաթեթը:

  Հաշվի առնելով վերոնշյալը՝ ՀՀ կառավարության 13.06.2003թ. <<Պետական կառավարչական հիմնարկներին ամրացված, պետական ոչ առևտրային կազմակերպությունների սեփականությունը հանդիսացող և դրանց ամրացված գույքի օտարման կարգը հաստատելու և ՀՀ կառավարության 1994 թվականի փետրվարի 25-ի N92 որոշումն ուժը կորցրած ճանաչելու մասին>> N882-Ն որոշմանը համապատասխան նախապատրաստվել է <<Պետական գույքն օտարելու մասին>> ՀՀ կառավարության որոշման  նախագիծը:

	2.
	 Ընթացիկ իրավիճակը և խնդիրները

	
	ՀՀ կառավարությանն առընթեր պետական գույքի կառավարման վարչություն է դիմել <<Հայէկոնոմբանկ>> ԲԲԸ-ի վարչության նախագահը` տեղեկացնելով, որ ընկերությունը շուրջ 22 տարի վարձակալում է Հայաստանի Հանրապետության սեփականություն հանդիսացող ՀՀ Արարատի մարզի Արտաշատ քաղաքի Աթարբեկյան 135/3 հասցեում գտնվող 297 քառ. մետր մակերեսով տարածքը, որը մինչ օրս հանդիսանում է բանկի <<Արտաշատ>> մասնաճյուղի մշտական գործունեության վայրը: Միաժամանակ գրությամբ տեղեկացվել է, որ բանկը նշված հասցեում պարբերաբար կատարել է կապիտալ վերանորոգման ծախսեր, որի ընթացքում ընկերության միջոցներից ներդրվել է շուրջ 25 մլն դրամ և առաջիկա մեկ տարվա ընթացքում ընկերությունը նախատեսում է իրականացնել ևս 5 մլն. ՀՀ դրամի ներդրում՝ վերանորոգման աշխատանքների տեսքով՝ խնդրելով միաժամանակ նշված տարածքն օտարել <<Հայէկոնոմբանկ>> ԲԲԸ-ին:
 Հայաստանի Հանրապետության կառավարության 1998 թվականի մարտի 27-ի N209 որոշմամբ սահմանված կարգի համաձայն իրականացվել է գույքի շուկայական արժեքի գնահատում՝ համաձայն որի 2016 թվականի օգոստոսի 23-ի դրությամբ գույքի գնահատված արժեքը՝ ներառյալ  դրա օգտագործման ու սպասարկման համար անհրաժեշտ հողամասի կադաստրային արժեքը կազմել է 34 625 000 ՀՀ հազ. դրամ:

 Վարչությունը <<Հայէկոնոմբանկ>> ԲԲԸ-ին առաջարկել է նշված գույքը ձեռք բերել գնահատված արժեքով, ի պատասխան որի ընկերությունը խնդրել է հաշվի առնել վարձակալության շուրջ 22 տարիների ընթացքում ընկերության կողմից նշված հասցեում իրականացված, ինչպես նաև նախատեսվող ներդրումների ծավալը և գույքն (ներառյալ հողամասի կադաստրային արժեքը) ընկերությանն օտարել 17 500 000 ՀՀ դրամով:
Ընկերության առաջարկի վերաբերյալ համապատասխան գրությամբ վարչությունը տեղեկացրել է ՀՀ կառավարության աշխատակազմին՝ ի պատասխան որի ստացվել է ՀՀ վարչապետի հանձնարարականը՝ ընկերության առաջարկին համաձայնելու վերաբերյալ:  

Նախագծով առաջարկվում է ՀՀ Արարատի մարզի Արտաշատ քաղաքի Աթարբեկյան փողոց 135/3 հասցեում գտնվող 297 քառ. մետր մակերեսով շենքը (անշարժ գույքի նկատմամբ իրավունքների պետական գրանցման վկայական՝ N18082016-03-0014) և դրա օգտագործման ու սպասարկման համար անհրաժեշտ բաժնային մաս համարվող  հողամասն ուղղակի վաճառքի ձևով օտարել գույքի վարձակալ <<Հայէկոնոմբանկ>> բաց բաժնետիրական ընկերությանը՝ գույքի վաճառքի գին սահմանելով՝ 22,050,623 դրամ:

    Գնորդին է օտարվում նաև գույքի զբաղեցրած, օգտագործման ու սպասարկման համար անհրաժեշտ 651.94 քառ. մետր մակերեսով հողամասը՝ (որից՝ 468.0 սեփականություն, 183.94  բաժնային մաս) 2 949.377 ՀՀ հազ. դրամ կադաստրային արժեքով: 

Հողամասն ընդգրկված չէ ՀՀ հողային օրենսգրքի 60-րդ հոդվածով նախատեսված սահմանափակումների  ցանկում: Հողամասը գտնվում է տարածագնահատման 7-րդ գոտում և հողամասի 1 քառ.մ. կադաստրային արժեքը կազմում է 4524.0 դրամ:

  Գնորդը պետք է վճարի նաև գույքի արժեքի որոշման վճարը` 107280 ՀՀ դրամը /ներառյալ ԱԱՀ/:

	3.
	Տվյալ բնագավառում իրականացվող քաղաքականությունը 

	
	Անշարժ գույքի օգտագործման արդյունավետության բարձրացում, պետական բյուջեի մուտքերի ավելացման ապահովում:

	4.
	 Կարգավորման նպատակը և բնույթը 

	
	Նախագծի նպատակը անշարժ գույքի տնօրինման, տիրապետման և օգտագործման իրավունքների փոխանցման ճանապարհով դրա օգտագործման արդյունավետության բարձրացումն է:

	5.
	Նախագծի մշակման գործընթացում ներգրավված ինստիտուտները և անձիք

	
	Նախագիծը մշակվել է ՀՀ կառավարությանն առընթեր պետական գույքի կառավարման վարչության աշխատակազմի կողմից:

	6.
	Ակնկալվող արդյունքը

	
	Պետական բյուջեի մուտքերի ավելացում, ինչպես նաև տարածքի վիճակի բարելավում: 

	1. Պետական բյուջեում կամ տեղական ինքնակառավարման մարմինների բյուջեների վրա ազդեցությունը

	
	<<Պետական գույքն օտարելու մասին>> Հայաստանի Հանրապետության կառավարության որոշման նախագծի ընդունման կապակցությամբ նախատեսվում է պետական  բյուջեի եկամուտների ավելացում: 


	2. Նախագծի ընդունման առնչությամբ ընդունվելիք այլ իրավական ակտերի կամ դրանց ընդունման անհրաժեշտության բացակայության մասին տեղեկանք

	1.
	Նախագծի ընդունումը այլ իրավական ակտերում փոփոխություններ կատարելու անհրաժեշտություն չի առաջացնի:

	2.
	Միջազգային պայմանագրերով ստանձնած պարտավորությունների հետ համապատասխանությունը

	
	--------------------------------------------------

	3.
	Այլ տեղեկություններ

	
	--------------------------------------------


	        3. Տեղեկանք հասարակության մասնակցության մասին

	1.
	Հասարակությանը նախագծի վերաբերյալ իրազեկումը

	
	Նախագծի էլեկտրոնային տարբերակը, մինչև նախագիծը ՀՀ կառավարության նիստի քննարկմանը ներկայացնելը, տեղադրվում է ՀՀ կառավարության ինտերնետային կայքում՝ 

e-gov.am  հասցեում:

	2.
	Հասարակության մասնակցությունը նախագծմանը և/կամ քննարկումներին

	
	---------------------------------------------

	3.
	Այլ տեղեկություններ

	
	--------------------------------------


